
	Առաջարկության հեղինակը¸ Գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	2. 
	3.
	4.
	5.

	1.
	ՀՀ էկոնոմիկայի նախարարություն, 27 Սեպտեմբեր 2020, թիվ 01/13496-2020 գրություն
	Առաջարկություններ և դիտողություններ չկան:
	-
	-

	2.
	ՀՀ պետական գույքի կառավարման կոմիտե, 28 սեպտեմբերի 2020, թիվ 01/12.4/7058-2020 գրություն
	Առաջարկություններ և դիտողություններ չկան:
	-
	-

	3.
	ՀՀ ֆինանսների նախարարություն, 28 Սեպտեմբեր 2020, թիվ 01/11-1/14540-2020 գրություն
	Առաջարկություններ և դիտողություններ չկան:
	-
	-

	4. 
	ՀՀ գլխավոր դատախազություն, 30 Սեպտեմբեր 2020, թիվ 5/20/20956-2020 գրություն
	Առաջարկվում է կատարել լրացումներ, մասնավորապես՝ Նախագծի առաջին հավելվածի «Անշարժ գույքը», «Տրանսպորտային միջոցը» բաժինները լրացնել «Գույքի արժեքը» ձևակերպմամբ, «Բաժնային արժեթղթեր և այլ ներդրումները» ենթաբաժինը՝ «Ձեռքբերման եղանակը» ձևակերպմամբ, «Հանձնված փոխառությունները» և «Հանձնված ավանդները» բաժինները՝ «Տոկոսի չափը» ձևակերպմամբ, «Թանկարժեք գույք» բաժինը՝ «Ձեռքբերման եղանակը» ձևակերպմամբ նոր դաշտերով:
	Ընդունվել է մասնակի
	«Անշարժ գույքը», «Տրանսպորտային միջոցը» բաժինները «Գույքի արժեքը» ձևակերպմամբ լրացնելու առաջարկի առնչությամբ հարկ ենք համարում նշել, որ գույքի արժեքը իրավասու մարմինը կարող է պարզել «Ե» բաժնում արտոցոլված գործարքների արժեքի, իսկ անհրաժեշտության դեպքում անկախ փորձաքննության արդյունքների հիման վրա: 
Ինչ վերաբերում է փոխառության կամ ավանդի տոկոսի չափին, ապա հարկ ենք համարում նշել, որ առկայության դեպքում համապատասխան տեղեկատվությունը կարտացոլվի անձի ստացված եկամուտներում: 


	5.
	ՀՀ բարձրագույն դատական խորհուրդ, 30 Սեպտեմբեր 2020, թիվ Ե-6865 գրություն
	Առաջարկություններ և դիտողություններ չկան:
	-
	-

	6.
	ՀՀ կենտրոնական բանկ, 6 Հոկտեմբեր 2020, թիվ 15.1-06/000964-20 գրություն
	Առաջարկություններ և դիտողություններ չկան:
	-
	-

	7.
	Կոռուպցիայի կանխարգելման հանձնաժողով, 8 Հոկտեմբեր 2020, թիվ 01/09.1/374-2020 գրություն
	1. Ի տարբերություն պաշտոնատար անձանց կողմից ներկայացվող տարեկան և պաշտոնի դադարեցման հայտարարագրերի, ապօրինի ծագում ունեցող գույքի բռնագանձման (այսուհետև՝ ԱԾՈՒԳԲ) հայտարարագրերում անշարժ գույքի, տրանսպորտի միջոցների, արժեթղթերի և թանկարժեք գույքի դեպքում հայտարարագրման ենթակա են տվյալ պահի դրությամբ առկա գույքը և տրված ժամանակահատվածում այդ գույքի փոփոխությունը (ձեռքբերումը և օտարումը), մինչդեռ պաշտոնատար անձանց տարեկան և պաշտոնի դադարեցման հայտարարագրերի դեպքում լիազոր մարմինը տիրապետում է նաև նշված գույքի՝ հաշվետու ժամանակաշրջանի սկզբի մնացորդի վերաբերյալ տվյալներին (պաշտոնի դադարեցման հայտարարագրի դեպքում՝ նախկինում ներկայացված ներկայացված տարեկան կամ պաշտոնի ստանձնման հայտարարագրերի միջոցով):
ԱԾՈՒԳԲ հայտարարագրերում տրված փոխառությունների ու բանկային ավանդների, դրամական միջոցների, ինչպես նաև պարտավորությունների դեպքում հայտարարագրման ենթակա են միայն տվյալ պահի դրությամբ առկա մնացորդները, մինչդեռ պաշտոնատար անձանց տարեկան և պաշտոնի դադարեցման հայտարարագրերի դեպքում առկա են նաև դրանց՝ հաշվետու ժամանակաշրջանի սկզբի մնացորդները (բացառությամբ պարտավորությունների):
Այսպիսով, տրված ժամանակաշրջանի սկզբի դրությամբ հայտարարագրվող տվյալների բացակայությունը կարող է էականորեն սահմանափակել այդ ժամանակաշրջանի ավարտի դրությամբ առկա գույքի օրինականության վերաբերյալ տվյալների արդյունավետ վերլուծության հնարավորությունը, ուստի առաջարկվում է հայտարարագրման պահանջ սահմանել նաև անշարժ գույքի, տրանսպորտի միջոցների, արժեթղթերի, թանկարժեք գույքի, ինչպես նաև տրված փոխառությունների, բանկային ավանդների, դրամական միջոցների և պարտավորությունների՝  հաշվետու ժամանակահատվածի սկզբի դրությամբ առկա մնացորդների նկատմամբ:
	Ընդունվել է
	Նախագծում կատարվել են համապատասխան փոփոխություններ:

	
	
	2. Առաջարկվում է հայտարարագրվող տեղեկությունները ներկայացնել ոչ թե հայտարարագրի ներկայացման օրվա դրությամբ, այլ ավելի վաղ ամսաթվով, օրինակ՝ հայտարարագիր ներկայացնելու պահանջի առաջադրման օրվա կամ դրան նախորդող ամսվա վերջին օրվա դրությամբ, ինչը հնարավորություն չի տա գույքային դրության փոփոխություններ իրականացնելուց հետո հայտարարագրել գույքը (օրինակ՝ դրամական միջոցների նվիրատվություն և այլն):
	Չի ընդունվել
	Հարկ ենք համարում նշել, որ «Ապօրինի ծագում ունեցող գույքի բռնագանձման մասին»  օրենքի 16-րդ հոդվածում որպես ուղենիշ օգտագործում է հայտարարագրի ներկայացման պահը, որը կարող է  գործնականում առաջարկվել իրավասու մարմնի կողմից։ Մյուս կողմից, անհրաժեշտ է նշել, որ մինչև այդ պահը կատարված գործարքները, այդ թվում՝ գույքի օտարումները, ենթակա կլինեն ներկայացման հայտարարագրի «Ե» բաժնում, ինչը թույլ կտա իրավասու մարմնին տեսնել ամբողջական պատկերը։

	
	
	3. Առաջարկվում է որոշակիացնել Ա.1. «Հայտարարատու անձի տվյալներ» բաժնի 6-րդ և 7-րդ և Ա.2.«Հայտարարատու անձի ընտանիքի անդամի տվյալները» բաժնի 7-րդ և 8-րդ կետերը, քանի որ հայտարարագիրը վերաբերում է վերջին տասը տարիներին ձևակերպումից պարզ չէ, թե որ գործատուին կամ որ պաշտոնին է վերաբերում լրացման ենթակա դաշտը: Բացի այդ, հնարավոր են դեպքեր , երբ հայտարարատու անձը ոչ թե վարձու աշխատող է, այլ բիզնեսի սեփականատեր:
	Ընդունվել է
	Նախագծում (լրացման կարգում) կատարվել է փոփոխություն՝ հստակեցնելով, թե որ օրվա դրությամբ են ներկայացվում տեղեկությունները:


	
	
	4. Ա.3.«Հայտարարատու անձի և նրա ընտանիքի անդամի բանկային հաշիվները» բաժնում առաջարկվում է օտարերկրյա բանկի դեպքում նշել բանկի գտնվելու երկիրն ու քաղաքը (հասցեն գրելու անհրաժեշտություն չկա), ինչպես նաև հայտարարագրել տվյալ բանկում առկա ընդհանուր գումարն ըստ արժույթների: Ըստ առանձին հաշիվների ներկայացնելու անհրաժեշտություն չկա: Եթե, այնուամենայնիվ, ըստ հաշիվների հայտարարագրման պահանջը պահպանվելու է, առաջարկվում է Ա.3.«Հայտարարատու անձի և նրա ընտանիքի անդամի բանկային հաշիվները» բաժնի տեղեկությունները ներառել Բ.4.2.«Հանձնված ավանդներ» և Բ.6.«Դրամական միջոցները» բաժիններում:
	Չի ընդունվել
	Գտնում ենք, որ անձի կողմից օտարերկրjա բանկի հասցեի նշումը էական բեռ չի ավելացնում, մյուս կողմից թույլ է տալիս իրավասու մարմնին անհրաժեշտության դեպքում կապ հաստատել նշված բանկի հետ։ 
Անդրադառնալով մյուս առաջարկին՝ հարկ է նշել, որ նախագիծը նախատեսում է դրամական միջոցների հայտարարագրում հանրագումարով, և ոչ ըստ հաշիվների։ Մյուս կողմից, քանզի հայտարարագրի շրջանակներում արդեն իսկ անձի բանկային բոլոր հաշիվների վերաբերյալ տեղեկությունները հայտնի են դառնում, իրավասու մարմինը հարկ եղած դեպքում իր իրավասությունների շրջանակում կարող է հարցում կատարել  ներկայացված հաշիվներում առկա մնացորդների վերաբերյալ:

	
	
	5. Գործնականում շատ հաճախ արժեթղթերի ձեռքբերումը և օտարումն իրականացվում է անվանական արժեքով, շուկայականից անհամեմատ ցածր գնով կամ արժեթղթերը ստացվում են որպես նվիրատվություն:
Առաջարկվում է Բ.3.1.«Բաժնային արժեթղթեր և այլ ներդրումներ» և Բ.3.2.«Պարտքային և այլ արժեթղթեր» բաժիններում որպես արժեթղթի կամ այլ ներդրման արժեք հայտարարագրել արժեթղթի կամ այլ ներդրման գործարքի գինը՝ միաժամանակ մեխանիզմ սահմանել նաև իրական արժեքը որոշելու համար (տվյալ պահի դրությամբ հաշվապահական տվյալներում արտացոլված զուտ ակտիվների արժեքը, հայտարարատուի գնահատմամբ մոտավոր շուկայական արժեքը՝ հետագայում փորձագիտական գնահատական ստանալու պայմանով և այլն):
	Չի ընդունվել
	Հաշվի առնելով, որ առաջարկի հիման վրա փոփոխություն կատարելու դեպքում հայտարարատուի կողմից կատարված գործարքի շուկայական գնի պարզումը հավելյալ բեռ է դնում վերջինիս վրա, նպատակահարմար ենք գտնում, որ շուկայական գնի վերհանումն ըստ անհրաժեշտության կատարի իրավասու մարմինը՝ դիմելով մասնագիտացված կազմակերպությունների։

	
	
	6. Առաջարկվում է Բ.3.2.«Պարտքային և այլ արժեթղթեր» բաժնի 4-րդ և 5-րդ կետերից հանել «կամ այլ ներդրման» բառերը, Ե.3. «Ուսումնասիրվող ժամանակահատվածում ձեռք բերված և օտարված արժեթղթերը և բաժնեմասերը» բաժնի անվանումը համապատասխանեցնել Բ.3.1.«Բաժնային արժեթղթեր և այլ ներդրումները» բաժնի անվանման հետ՝ «և բաժնեմասերը» բառերը փոխարինելով «և այլ ներդրումները»  բառերով:
	Ընդունվել է
	Նախագծում կատարվել են համապատասխան փոփոխություններ:

	
	
	[bookmark: _heading=h.gjdgxs]7. Բ.5.«Չորս միլիոն դրամից կամ դրան համարժեք արտարժույթից ավելի արժեք ունեցող գույքը» բաժնի 6-րդ և Ե.4.«Ուսումնասիրվող ժամանակահատվածում ձեռք բերված և օտարված՝ չորս միլիոն դրամից կամ դրան համարժեք արտարժույթից ավելի արժեք ունեցող գույքը» բաժնի 7-րդ կետերը առաջարկվում է հստակեցնել և նշել, որ նվիրատվությամբ ստացված գույքի դեպքում հարկավոր է նշել բնամթերային ձևով ստացած լինելու հանգամանքը՝ միաժամանակ նշելով նաև գույքի շուկայական արժեքը:
	Չի ընդունվել
	Հաշվի առնելով, որ առաջարկի հիման վրա փոփոխություն կատարելու դեպքում հայտարարատուի կողմից կատարված գործարքի շուկայական գնի պարզումը հավելյալ բեռ է դնում վերջինիս վրա, նպատակահարմար ենք գտնում, որ շուկայական գնի վերհանումն ըստ անհրաժեշտության կատարի իրավասու մարմինը՝ դիմելով մասնագիտացված կազմակերպությունների։

	
	
	8. Բ.6.«Դրամական միջոցներ» բաժնում առաջարկվում է բանկային հաշիվների մնացորդը ներկայացնել ըստ բանկերի և արժույթների: 4-րդ կետը կիրառելի չէ կրիպտոարժույթի դեպքում, 5-րդ կետը կիրառելի չէ դրամական միջոցների համար:
	Ընդունվել է մասնակի
	Հաշվի առնելով, որ հայտարարագրի շրջանակներում արդեն իսկ անձի բանկային բոլոր հաշիվների վերաբերյալ տեղեկությունները հայտնի են դառնում, իրավասու մարմինը հարկ եղած դեպքում իր իրավասությունների շրջանակում կարող է հարցում կատարել  ներկայացված հաշիվներում առկա մնացորդների վերաբերյալ:
Անդրադառնալով «Գումարի արժույթը» բաժինը կրիպտոարժույթի նկատմամբ կիրառելի չլինելու խնդրին՝ անհրաժեշտ է նշել, որ լրացման կարգի համաձայն՝ բաժինը կիրառելի չլինելու դեպքում այն չի լրացվում:

	
	
	9. Գ.1.«Հայտարարատու անձի, նրա ընտանիքի անդամների եկամուտները» բաժնի անվանման մեջ «եկամուտները» բառը փոխարինել «պարտավորությունները» բառով:
	Ընդունվել է
	Նախագծում կատարվել է համապատասխան փոփոխություն:

	
	
	10. Առաջարկվում է Դ.1.«Հայտարարատու անձի, նրա ընտանիքի անդամների եկամուտները» բաժնում չներկայացնել գույքի օտարումից ստացված եկամուտը, քանի որ այն արդեն իսկ արտացոլվելու է Ե.1.«Ուսումնասիրվող ժամանակահատվածում ձեռք բերված և օտարված անշարժ գույքը» բաժնում: Սա հնարավորություն կտա չուռճացնել իրական եկամտի (հայտարարատուի վաստակի) մեծությունը, իսկ հայտարարագրի վերլուծության ժամանակ հիմք ընդունվող եկամտի (վաստակի) գումարը հաշվարկելիս հիմք կընդունվի առաջադրված ժամանակաշրջանում հայտարարատուի կողմից ձեռքբերված և օտարված գույքի արժեքների դրական կամ բացասական տարբերությունը կամ նախկինում ձեռքբերված և առաջադրված ժամանակահատվածում օտարված գույքի արժեքը:
	Ընդունվել է
	Առաջարկի հիման վրա Նախագծում կատարվել են համապատասխան փոփոխություններ:



	
	
	[bookmark: _heading=h.30j0zll]11. Հավելված 2-ի 17-րդ կետը համապատասխանեցնել 10-րդ կետի հետ և «գույքի» բառը փոխարինել «միավոր գույքի» բառերով:
	Չի ընդունվել
	Առաջարկը չի ընդունվել, նկատի ունենալով «Ե» բաժնի տրամաբանությունը, որի համաձայն բոլոր՝ նույնիսկ միևնույն գույքի վերաբերյալ կնքված գործարքները պետք է արտացոլվեն հայտարարագրում առանձին (բոլոր գործարքների քանակով):

	
	
	12. «Հանրային ծառայության մասին» ՀՀ օրենքով սահմանված հայտարարագրման համակարգի շահագործման ընթացքում Հանձնաժողովը պրակտիկայում արձանագրել է մի քանի խնդիրներ:
Մասնավորապես, ԱԾՈՒԳԲ հայտարարագրի լրացման և ներկայացման եղանակը սահմանված չէ: Խոսքը վերաբերում է նրան՝ հայտարարագիրը լրացվելու է էլեկտրոնային, թե թղթային տարբերակով: Պայմանավորված այն հանգամանքով, թե որ տարբերակն է իրականացվելու, անհրաժեշտ է պլանավորել հայտարարագրերի լրացման համար պահանջի ներկայացման, հայտարարագրերի լրացման և ներկայացման գործընթացի կառավարման համակարգը: Թղթային տարբերակին նախապատվություն տալու դեպքում ստացված հայտարարագրում առկա տվյալների վերլուծության համար դրանք պետք է թվայնացվեն, ինչը կարող է լրացուցիչ ժամանակ և ռեսուրս պահանջել:
Էլեկտրոնային տարբերակի սպասարկման համար անհրաժեշտ կլինի ներդնել համակարգ, որը հնարավորություն կտա հայտարարատուի ծանուցումը, հայտարարագրի լրացումը, հանձնումը, պահպանումն ու վերլուծությունն իրականացնել էլեկտրոնային տարբերակով: Ընդ որում, էլեկտրոնային համակարգի պարագայում տվյալների այլ բազաներում առկա տեղեկությունները ևս հնարավոր կլինի ստանալ էլեկտրոնային եղանակով:
Այս առնչությամբ Հանձնաժողովի կողմից առաջարկվում է դիտարկել Կոռուպցիայի կանխարգելման հանձնաժողովի կողմից շահագործվող հայտարարագրերի էլեկտրոնային համակարգի օգտագործման հնարավորությունը (այս պահին Հանձնաժողովն աշխատում է նոր համակարգի կառուցման ուղղությամբ, այնուամենայնիվ, գործող համակարգը կարող է ժամանակավորապես ծառայել նաև ԱԾՈՒԳԲ հայտարարագրերի լրացման համար):
Ավելին, «Ապօրինի ծագում ունեցող գույքի բռնագանձման» ՀՀ օրենքի 11-րդ հոդվածի համաձայն՝ Իրավասու մարմինը կարող է դիմել Կոռուպցիայի կանխարգելման հանձնաժողով՝ սույն օրենքով նախատեսված կարգով տրամադրված հայտարարագրի վերլուծություն իրականացնելու համար և ստանալ վերլուծության արդյունքը:
Այս դեպքում գոյություն ունեցող էլեկտրոնային համակարգի միջոցով հայտարարագրի ստացումը կարող է տեղի ունենալ արդյունավետորեն և առանց խոչընդոտների:
	Ընդունվել է ի գիտություն
	Ներկայումս նախատեսվում է սահմանել հայտարարագրի ներկայացում թղթային տարբերակով, սակայն գործնականում հայտարարագրերի քանակի  և դրանց վերլուծության համար անհրաժեշտ ռեսուրսների ծավալները հաշվի առնելով, կարող է քննարկվել հատուկ էլեկտրոնային համակարգի անցնելու անհրաժեշտությունը:



	8.
	ՀՀ մարդու իրավունքների պաշտպան, 14 Հոկտեմբեր 2020, թիվ 01/13.4/4839-20 գրություն
	Առաջարկություններ և դիտողություններ չկան:
	-
	-

	9.
	ՀՀ վարչապետի աշխատակազմի պետաիրավական վարչություն, 27 Նոյեմբեր 2020, թիվ 02/10.3/50320-2020 գրություն
	Նախագծի 1-ին հավելվածի «Ե» բաժնում, այն է՝  «Հայտարարատու անձի, նրա ընտանիքի անդամների գործարքները ուսումնասիրվող ժամանակահատվածում», նախատեսված է «Գույքի ձեռքբերման կամ օտարման հիմքը» անվանմամբ տող:
Հիշյալ ձևակերպումը տարընկալման տեղիք է տալիս այն առումով, որ պարզ չէ, թե գույքի ձեռքբերման կամ օտարման հիմքը նաև «Ապօրինի ծագում ունեցող գույքի բռնագանձման մասին» օրենքով սահմանված ֆինանսավորման աղբյուրն է, թե ոչ՝ հաշվի առնելով, որ նույն օրենքի 16-րդ հոդվածի 2-րդ մասի 5-րդ ենթակետով նախատեսված է, որ հայտարարագիրը ներառում է ուսումնասիրվող ժամանակահատվածում անձի և նրա ընտանիքի անդամների՝ գույք օտարելու կամ ձեռք բերելու գործարքները և դրանց ֆինանսավորման աղբյուրները:
Վերոնշյալի համատեքստում հարկ է նկատել, որ բարձրացված հարցի պատասխանը որոշակիացված չէ նաև հայտարարագրերի լրացման կարգում:
	Ընդունվել է
	Հայտարարագրի լրացման կարգում կատարվել է հստակեցում առաջարկում նշված տողի առնչությամբ։



